
16 Mei setiap tahun 
Semua pendidik berasa gembira 
Guru bersabar pelajar tekun 
Itulah rahsia kejayaan bersama 

Gagasan negara satu Malaysia,
NKRA sering diperkatakan,
Warga pendidik seluruh Malaysia,
Selamat Hari Guru saya ucapkan.

Teratai Melati Melur Dan Mawar,

Bunga-Bungaan Harum Dan Wangi;

Guru Laksana Pelita Pelajar,

Penyuluh Kegelapan Penerang Hati.

Peliharakan kaki semasa berjalan,

Peliharakan lidah semasa berkata;

Sabda Nabi dijadikan panduan,

Tuntutlah ilmu hingga ke China.

Benang suasa benang bermutu,
Dibeli dari pasar Bintulu,
Lahir untuk menabur ilmu,
Menjadi pedoman anak bangsaku.

Hendak pergi ke Singapura,
Singgah sebentar di Kuala Kangsar,
Berkorban demi nusa dan negara,
Guru Pembina Negara Bangsa.



Burung pipit burung helang,
Terbang tinggi tidak sejajar,
Biar sejuta rintangan menghalang,
Tetapku gagah teguh mengajar.

Jenuh ke pantai mencari lokan,
Mencari rezeki perut bergendang,
Selamat hari guru kita ucapkan,
Jasa budimu tetap dikenang

Batang Lupar menjadi sebutan,
Tempat bermain Si Bujang Senang;
Murid didahulukan prestasi ditingkatkan,
Guru Cemerlang Negara Terbilang.

Mengajar tidak kenal erti lelah
Di mana saja sanggup berubah
Tanggungjawab kita bukanlah mudah
Memberi dorongan membawa wadah

Buah beluru buah sawa,
Minta sekati bawa ke darat,
Azam guru ke hujung nyawa,
Tabur bakti sampai ke akhirat.

Perahu sarat membawa ulam,
Pucuk temu dengan siantan,
Guru ibarat sebatang kalam,
Tinta ilmu seluas lautan.

Tujuh likur membakar lilin,
Anak kecil bermain-main,
Memang nasibmu ibarat lilin,
Membakar diri terangi yang lain.



Pantun Hari Guru 

Tujuh belas tahun rindu tersemat,
Tanjung Aru tempat berjumpa,
Enam belas Mei tarikh keramat,
Jasa guru jangan di lupa.

Anak kancil pergi berguru,
Tidak terbiasa kerja yang sia,
Dari kecil diasuh guru,
Agar dewasa menjadi manusia.

Hendak berburu ke luar kota,
Seluas alam bumi terentang,
Tanpa guru siapalah kita,
Ibarat malam tanpa bintang.

Jalan ke barat berpilin-pilin,
Cuaca redup menawar duka,
Guru ibarat cahaya lilin,
Menyuluh hidup tiap ketika.

Angin menderu dengan sepoinya,
Di anak tangga duduk berperikan
Kasih guru akan muridnya,
Masa dan tenaga rela korbankan.

Meski Utarid kabur pandangannya,
Hanya percaya kuasa Tuhan,
Kasih murid akan gurunya,
Gapai jaya di hari depan.

Putik baharu mekar di laman,
Kembang kudup kumbang terikat,
Hargai guru sepanjang zaman,
Agar hidup beroleh berkat.

Istana kota sebelas langkat,
Tempat baharu Nakhoda Pekan,
Sama kata sama sepakat,
Hari guru mari raikan. 


